
GEHIGARRIA

Zaindu maite duzun hori
Etxeko txokorik gustukoena izaten 
da maiz kanpoaldea. Balkoi ttiki bat 
zein lorategi erraldoi bat eduki, denok 
gustuko dugu kanpora ateratzea uda-
berriko lehen eguzki izpiekin. Hori 
dela eta, terraza txukundu, apaindu 
eta toki erosoa bihurtzeko joera gero 
eta zabalago da. Izan ere, pandemiak 
zerbait erakutsi badigu, etxean eroso 
egotearen garrantzia da. Eta horre-
tarako aukera ugari ditugu. 

Batzuk nahiago dute lore koloretsu 
eta ederrez apaindu lorategia, bertze 
batzuk erlaxatzeko eta, zergatik ez, 
siesta egiteko lekua nahi dute, badi-
ra haurrekin edo animaliekin josta-
tzeko espazioa nahiago dutenak, edo 
otorduak egiteko tokia dutenak go-
goan… Zure aukera dena dela, es-
kualdean eskaintza zabala dugu 
etxeko kanpoaldean barnean bezain 
ongi egoteko.

50 urte baino gehiago dira kanpoko 
altzariak fabrikatzen dituztela Bera-
ko Alco lantegian, «enplegua eta ba-
lioa sortuz gure komunitatean eta 
aire zabaleko aisialdietan lagunduz 
ingurumenarekin arduratsuak diren 
produktuekin». Izan ere, lorategi, 
hondartza eta kanpinerako altzariak 
ekoizten dituzte; «aulkiak, hozkailuak, 
kulunkak, mahaiak…».

Ekainaren 5ean 60 urte beteko ditu 
enpresak, «pasioa, esfortzua eta lana 
uztartuz sortutako historia, giza tal-
de haundi bati esker, bestela, ezinez-
koa izanen litzateke». 58 bat langile 
dituzte gaur egun, «inguruko herrie-
tatik etorritakoak: Bera, Igantzi, Le-
saka, Doneztebe, Irun, Hondarribia…». 
Gainera, Nafarroako Berdintasune-
rako Institutuaren zigilua dute; «ho-
rrek esan nahi du emakumeen eta 
gizonen arteko berdintasun aukerak 
sustatzen ditugula, berdintasun pla-
na dugula eta jokabide diskrimina-
tzaileen aurrean zero tolerantziako 
politika daukagula».

Kalitatea oinarri
Kalitatezko produktuak egiteko ezin-
bertzekoa da kalitatezko materialak 
erabiltzea, «eta hori dugu balio na-
gusietako bat». Bertzeak bertze, alu-
minioa, burdina, plastikoa, egurra 

eta ehunak erabiltzen dituzte. «Urteak 
daramatzagu gure prozesu operatibo 
eta produktiboak etengabe hobetzen. 
Horri esker, produktu iraunkorrak 
lortzen ditugu modu eraginkorrean. 
Kalitate estandar zorrotzak ezartzen 
ditugu produktuek gure bezeroen 
itxaropenak betetzen dituztela ber-
matzeko».

Ekoizten dituzten altzarien artean, 
«hondartza aulkia da gehien saltzen 
denetako bat». Baina helduentzako 
ez ezik, haurrentzako ere eskaintza 
zabala dute; «mahaiak,  aulkiak, ku-
lunkak… etxeko ttikienak ere bere 
moduan gozatzen hazi daitezen».

«Gure lantaldeari esker 
60. urteurrena ospatuko 
dugu aurten»
ESTIBALIZ ETXEBERRIA ALCO ALTZARIAK

«Kalitatea, iraunkortasuna eta in-
gurumenarekiko errespetua». Horiek 
dira Alcoko produktuen bereizgarri 
nagusiak. Gainera, «erabilera erosoa 
eta funtzionalitatea bermatzen ditu-
gu, bezeroen beharrei erantzuten 
saiatuz. Produktuak Beran fabrikatzen 
dira, pertsona talde konprometitu, 
arduratsu eta hurbil baten eskutik, 
bere ahalegin eta jakintza guztia jar-
tzen duena». Eta Europako 19 he-
rrialdetan saltzen dituzte produktu 
horiek.

Etorkizunera begira ere, «Europako 
erreferente izaten segitzea eta zerbi-
tzu bikaina eskaintzea da gure ikus-
pegia. Hondartzan, kanpin batean, 
karabanan, zure etxeko lorategian 
edo zuk aukeratutako lekuan gozatzea, 
hori da gure lana». 

Azkenik, «aukera hau aprobetxatu 
nahiko nuke Alco osatzen duten per-
tsona guztiei aipamen berezia egite-
ko eta beren dedikazioa eta ahalegi-
nak eskertzeko, aurten 60. urteurre-
na beteko baitugu».

100 urte baino gehiagoko ibilbidea 
du Doneztebeko Apezteguia burdin-
degiak. Jon Apeztegiak azaldu duenez, 
«Hilaria, attaren amatxi, hasi zen 
dendarekin. Baina orduan ez zen 
burdindegi bat, janari denda bat bai-
zik, eta gauza gehiago ere saltzen 
zituen. Merkatarien karrikan zegoen, 
gaur egun Irrintzi ostatua eta Marta 
ileapaindegia dauden lekuan. Hilaria 
Joxe Arotxarekin ezkondu zen, gizon 
nahiko famatua zena, eta gaur egun 
oraindik adineko pertsona ugarik 
gogoratzen dutena. Albaitari lanak 
egiten zituen, nahiz eta albaitaria ez 

izan, eta bezero eta bizilagun guziei 
laguntzen zien animaliekin. Haien 
ondotik Bautista semea izan zen den-
daren nagusia, baina gazte hil zenez, 
anaiak hartu zuen ardura, gure atau-
txik. Ignacio pertsona alaia eta jatorra 
zen, eta janari artikuluak alde batera 
utziz, burdindegi artikulu gehiago 
saltzen hasi zen. Gero bere bi semeak 
hasi ziren lanean, Juan Ignacio eta 
Jose Antonio (Koteto), eta beraiekin 
Elizagibela karrikara mugitu zuten, 
gaur egun Suma dagoen tokira. 2008an 
kokapen definitibora lekualdatu ge-
nuen denda, Leitzako errepidean».

«Bezeroari laguntzeko 
produktua ezagutzea 
da garrantzitsuena»
JON APEZTEGIA APEZTEGUIA BERRIA BURDINDEGIA

Eskaintza zabala
Gaur egun, «burdindegiarekin erlazioa 
duten produktu gehienak ditugu 
eskuragarri: esku erremintak eta elek-
trikoak, silikonak, itsasgarriak, pin-
turak, hidrogarbigailuak, konpreso-
reak, elektrizitate artikuluak, lanera-
ko arropa… eta baita abeltzaintza, 
baratze eta lorategirako artikuluak 
ere».

Izan ere, «toki berrian denda auni-
tzez ere haundiagoa da eta esposizio 
haundiagoa dugu. Horrek bezeroari 
laguntzen dio produktuak ikusten 
eta aukeratzen». Gainera, «biltegia 
ere haundiagoa dugu, horregatik, 
aunitzetan ez dugu eskaerarik egin 
beharrik eta bezeroak ez du espera-
tu beharrik artikulua ailegatu arte, 
hemen dugulako».

Jendeak «denetik» eskatzen du, 
«denboraldiaren arabera gauza batzuk 
edo bertzeak saltzen dira gehien». 
Horrez gain, «jende pila bat etortzen 
da aholku edo laguntza bila, zerbait 
egin nahi dutela eta ez dakitela nola. 

Merkatuan dauden artikuluak eza-
gutzea eta nola erabiltzen diren ikas-
tea da gure lana, bezeroari ahalik eta 
hobekien bideratzeko. Haien beharrak 
betetzeko ideiaren bat edo bi izaten 
ditugu beti. Gure ustez, hori da ga-
rrantzitsuena eta, gainera, pila bat 
gustatzen zaigu lan hori».

Baratzeari dagokionez, «tresnak, 
haziak, lurra, berdatea (tomateen 
xartexa kontrolatzeko)… ditugu. Ho-
riekin ere ikasten eta informazio bi-
latzen saiatzen gara, gero bezeroei 
aholkuak emateko. Adibidez, bara-
tzean plaga bat baldin badute, pro-
duktu hoberena aurkitzen saiatzen 
gara. Batzuetan okertzen gara baino 
orduan guk ere ikasten dugu».

Etorkizunera begira, «dendarekin 
lanean segitzeko asmoa dugu. Do-
nezteben denda aunitz ixten ari dira 
jabeak erretiratzen ari direlako baina 
hemen, momentuz, ez dugu proble-
ma hori. Kontent gaude ibilbide luze 
honekin segitzeaz eta jendea anima-
tu nahi dugu bertan erostera!».

Igerilekuko ura 
garbitzeko tenorea
Etxean igerileku bat edukitzeak man-
tentze lan haundia eskatzen du, ba-
tez ere urte osoan ongi estali gabe 
edukitzen badugu; uda ailegatu eta 
bainu bat hartzerako orduan, ur ber-
de eta zikina aurkituko dugu. Baina 
lasai, ura bere kolorera bueltatzea 
posible da igerilekua hustu eta ur 
gehiago xahutu behar izan gabe.

Zergatik berdetu da ura?
Uran sortutako algek ematen diote 
kolore berdea igerilekuari, eta horre-
tarako hainbat arrazoi izan daitezke: 
pH-aren desoreka, iragazkiaren fun-
tzionamendu okerra, tenperatura 
altuegia, garbiketa eskasak egiteaga-
tik… 

Algak zergatik sortu diren jakitea 
garrantzitsua da arazoa errazago 
konpontzeko eta etorkizunean berriz 
ere ez gertatzeko. 

Nola garbitu behar da?
Inportantea da ura ahalik eta azkarren 
garbitzea algak ez ugaritzeko, eta 
horreterako bi laguntzaile nagusi 
ditugu: kloroa eta algak kentzeko 
produktua.

Lehenik igerilekuko paretak ongi 
igurtzi behar dira algak bereizteko, 
eta azaleratzean sare batekin kendu.
Zorua garbitzeko robota erabiltzea 
da onena. Aldi berean, garbiketa eta 
filtrazio sistema garbitu behar dira. 
Ondotik kloroa eta algak kentzeko 
produktua emanen diogu urari, eta 
malutatzaile bat erabil dezakegu par-
tikula ttikienak iragazteko. Ordu ba-
tzuez iragazten utzi ondotik kolore 
garbia berreskuratuko duela ikusiko 
dugu. Azkenik, ura aztertu beharko 
dugu pH eta kloro maila neurtu eta 
orekatzeko. Eta hori da dena, orain 
denak uretara!

Landare aromatikoak: 
zein eta nola landatu
Zaintzeko errazak, usain gozokoak 
eta lagungarriak sukaldean; landare 
aromatikoak aukera ezin hobeak dira, 
eta leku ttikia hartzen dutenez, edo-
zein etxetarako aproposak. Bistan da 
landare batzuk bertzeak baino erra-
zagoak direla hazteko, eta errazenen 
artean daude albaka, martorria, ti-
pulina, perrexila, menda belarra, 
erromeroa, salbia, ezkaia, izpilikua, 
oreganoa, kamamila eta jengibrea. 
Gainera, udaberrian eta udan erei-
teko bereziki aproposak dira.

Zainketa egokirako gakoak
Orokorrean, aromatikoek argi dezen-
te behar dute, egunean sei ordu gut-
tienez. Hala ere, leku beroetan, hos-
to finekoek (albakak adibidez) arra-
tsaldeko eguzkiarekin sufritu egiten 
du, eta hobe da itzalpean paratzea 
ordu beroenetan.

Landarea hazteko aukeratzen dugun 
ontzia ere erabakigarria izan daiteke, 
baina orokorrean, loreontzi ttikiak 
aski dira, substratu litro bat edo bi-
rekin moldatzen baitira. Etxean leku 
haundirik ez badugu, lorategi berti-
kalak aukera ezin hobeak dira. Horrez 
gain, ontziak zuloak edukitzea eta 
drainatze ona segurtatzea ezinber-
tzekoa da, zainetan ur gehiegi edu-
kitzeak kalte egiten dielako.

Loreontzi berean landare bat baino 
gehiago hazi nahi baditugu, kontuan 
izan behar dugu batzuk ur gehiago 
behar dutela; albaka, perrexila, mar-
torria eta menda, adibidez, errome-
roa, ezkaia, izpilikua eta salbia baino 
gehiago ureztatu behar dira. Hala 
ere, ez da komenigarria ur gehiegi 
ematea, izan ere, idorrago daudenean 
zapore eta usain biziagoa izaten dute. 
Oreka aurkitzea da gakoa!


